КОМИ РЕСПУБЛИКАЛӦН ОЛАНПАС

“Коми Республикаын олысьяслы социальнӧй отсӧг сетӧм йылысь”

Коми Республикаса Оланпасӧ вежсьӧмъяс пыртӧм йылысь
Примитӧма Коми Республикаса

Каналан Сӧветӧн                                      2016 вося лӧддза-номъя тӧлысь 9 лунӧ
1 статья. Пыртны “Коми Республикаын олысьяслы социальнӧй отсӧг сетӧм йылысь” Коми Республикаса Оланпасӧ (Коми Республикаса канму власьт органъяслӧн индӧд-тшӧктӧмъяс, 2005, 3 №, 3765 ст.; 12 №, 4109 ст.; 2006, 1 №, 4180 ст.; 7 №, 4483 ст.; 2007, 2 №, 4703 ст.; 3 №, 4726 ст.; 4746 ст.; 6 №, 4835 ст.; 11 №, 5141 ст.; 2008, 5 №, 199 ст.; 11 №, 607 ст.; 609 ст.;  12 №, 725 ст.; 2009, 40 №, 736 ст.; 49 №, 991 ст.; 992 ст.; 2010, 16 №, 296 ст.; 24 №,  577 ст.; 44 №, 1026 ст.; 2011, 5 №, 96 ст.; 6 №, 110 ст.; 14 №, 354 ст.; 23 №,  597 ст.; 37 №, 971 ст.; 2012, 6 №, 149 ст.; 20 №, 441 ст.; 63 №, 1552 ст.; 2013, 10 №, 205 ст.; 17 №, 348 ст.; 32 №, 593 ст.; 37 №, 707 ст.; 2014, 17 №, 317 ст.; 27 №, 507 ст.; 33 №, 666 ст.; 676 ст.; 2015, 11 №, 142 ст., 149 ст.; 26 №, 350 ст.; 2016, 4 №, 52 ст.; 9 №, 100 ст.) татшӧм вежсьӧмъяс:
1. 2 статьяса 2 юкӧнын “тайӧ Оланпаслӧн 19.2 статьяын индӧм йӧз да мукӧд” кывъяс киритны.

2. 11.1 статья гижны тадзи:
“11.1 статья. Военнӧй службаса ветеранъяслы социальнӧй отсӧг сетан мераяс
Военнӧй службаса ветеранъяслы арлыд тырӧм бӧрын, мый сетӧ пӧрысьлун кузя страхӧвӧй пенсия вылӧ инӧд “Страхӧвӧй пенсияяс йылысь” Федеральнӧй оланпас серти, кодъяслӧн эмӧсь “Военнӧй службаса ветеран” эскӧданпасъяс, сетӧны социальнӧй отсӧг сетан мераяс, мыйясӧс урчитӧма тайӧ Оланпаслӧн 11 статьяса 1 юкӧнын.”.

3. 14 статьяса 1 юкӧнлӧн 6 пунктын “социальнӧя могмӧдан учреждениеяс” кывъяс вежны “социальнӧя могмӧдан организацияяс” кывъясӧн.

4. 16.1 статьяса 1 юкӧнын “50 000 шайт мындаын” кывъяс бӧрын содтыны “, Россия Федерацияын налӧн оланін вылӧ видзӧдтӧг” кывъяс.

5. 19 статьяса 1 юкӧнлӧн 5 пунктса медводдза абзацын “коді велӧдчӧ” кывъяс кольны “коді велӧдчӧ” кывъясӧн.

6. 19.2 статьяса 4 пунктлӧн коймӧд абзацын “федеральнӧй оланпастэчас серти” кывъяс бӧрын содтыны “(оланпастэчасӧн урчитӧм социальнӧй отсӧг сетан мераяс дорӧ содтӧд)” кывъяс.

7. 20 статьяса 1 юкӧнлӧн 4 пунктын:

1) кызь витӧд да ветымын кыкӧд абзацъясын “1 пунктса медводдза абзацын да 3 пунктса медводдза абзацын” кывъяс вежны “кодъяслӧн эм куим либӧ нёль тыр арлыдтӧм кага” кывъясӧн;

2) кызь квайтӧд да ветымын коймӧд абзацъясын “1 пунктса мӧд абзацын да 3 пунктса мӧд абзацын” кывъяс вежны “кодъяслӧн эм вит тыр арлыдтӧм кага” кывъясӧн;

3) кызь сизимӧд да ветымын нёльӧд абзацъясын “1 пунктса коймӧд абзацын да 3 пунктса коймӧд абзацын” кывъяс вежны “кодъяслӧн эм квайт да унджык тыр арлыдтӧм кага” кывъясӧн.

8. 22.1 статьяын:

1) 1 юкӧнса “а” да “б” пунктувъяс гижны тадзи:
“а) йӧзлы, кодъясӧс наградитісны СССР-са либӧ Россия Федерацияса орденъясӧн либӧ медальясӧн, либӧ кодъяслы сетісны СССР-са, РСФСР-са либӧ Россия Федерацияса почёт нимъяс, либӧ кодъясӧс наградитісны Россия Федерацияса Президентлӧн почёт грамотаӧн либӧ сетісны Россия Федерацияса Президентлысь аттьӧалана гижӧд, либӧ кодъясӧс уджын (службаын) заслугаясысь да лӧсялана удж юкӧнын (экономика отрасльын) 15 воысь оз этшаджык дыр кад чӧж уджысь (службаысь) наградитісны ведомствоса отличие пасъясӧн да кодъяслӧн эм уджалан (страхӧвӧй) стаж, мый босьтӧны тӧд вылӧ пенсия арталігӧн, мужичӧйяслӧн 25 воысь да аньяслӧн 20 воысь абу этшаджык либӧ кодъяс уна во уджалісны, мый колӧ календар серти арталігӧн уна вося уджысь пенсия индӧм вылӧ;

б) йӧзлы, кодъяс заводитісны уджавны тыр арлыд тыртӧдз Айму вӧсна Ыджыд тыш кадӧ да кодъяслӧн уджалан (страхӧвӧй) стажыс мужичӧйяслӧн 40 воысь да аньяслӧн 35 воысь абу этшаджык.”;

2) 2 юкӧнса коймӧд абзацын “Уджвывса ветеран” эскӧданпасъяс” кывъяс вежны “Ветеранлӧн эскӧданпас” эскӧданпасъяс” кывъясӧн.
2 статья. Урчитны, мый федеральнӧй оланпастэчас серти граждана сайын, кодъяслы 2016 вося лӧддза-номъя тӧлысь 30 лун кежлӧ сетісны уджын ведомствоса отличие пасъяс, кольӧ инӧд босьтны “Уджвывса ветеран” ним сэк, кор эм уджалан (страхӧвӧй) стаж, кутшӧмӧс босьтӧны тӧд вылӧ пенсия индігӧн, мужичӧйяслӧн 25 воысь да аньяслӧн 20 воысь абу этшаджык либӧ кодъяс уна во уджалісны, мый колӧ календар серти арталігӧн уна вося уджысь пенсия индӧм вылӧ.
3 статья. Тайӧ Оланпасыс вынсялӧ сійӧс официальнӧя йӧзӧдӧмсянь дас лун мысти, тайӧ Оланпаслӧн 1 статьяса 1, 2, 6 – 8 пунктъяс кындзи. 

Тайӧ Оланпаслӧн 1 статьяса 1, 6 да 7 пунктъяс вынсялӧны тайӧ Оланпас официальнӧя йӧзӧдӧмсянь дас лун мысти да паськалӧны 2016 вося тӧвшӧр тӧлысь 1 лунсянь артмӧм инӧда йитӧдъяс вылӧ.

Тайӧ Оланпаслӧн 1 статьяса 2 да 8 пунктъяс вынсялӧны 2016 вося сора тӧлысь 1 лунсянь.

Коми Республикаса Веськӧдлан котырлы лӧсьӧдны ассьыс нормативнӧй инӧда актъяссӧ тайӧ Оланпас серти.
Коми Республикаса Юралысьлысь 

могъяс недыр олӧмӧ пӧртысь 

2016 вося лӧддза-номъя тӧлысь 20 лун 

